
Аннотация. Мусобақа олди ва мусобақа жараёнида спортчининг ҳавотир ҳолати ва 

ташвишланиш спорт натижаларини қўлга киритишда асосий фактор ҳисобланади. Шунга 

қарамасдан, дзюдо спортида мусобақа олди ва мусобақа давомидаги психологик ҳолат, хусусан, 

ҳавотир ва ташвишланиш масаласи илмий ўрганилмаган. Мазкур мақоланинг мақсади дзюдочилар 

мусобақа олди ва мусобақа жараёнидаги ҳавотир ва ташвишланиш ҳолатини тадқиқ этиш ҳамда 

турли даражадаги ва жинсдаги дзюдочилар мусобақа олди ва мусобақа жараёнидаги ҳавотир 

ҳолати ўртасидаги фарқни аниқлашдан иборат.  

      Аннотация. Беспокойство и тревога спортсмена во время и перед гонкой является 

ключевым фактором в достижении спортивных результатов. Тем не менее, дзюдо выигрывало 

соревнования, а психологическое состояние во время соревнований, в частности проблема 

беспокойства и беспокойства, научно не изучалось. Целью данной статьи является изучение 

состояния тревоги и беспокойства у дзюдоистов до и во время соревнований, а также выявление 

различий между дзюдоистами разного уровня и пола, выступавшими до и во время соревнований. 

      Annotation. An athlete's anxiety and anxiety during and before a race is a key factor in 

achieving athletic performance. However, judo won competitions, and the psychological state during 

competitions, in particular the problem of restlessness and anxiety, was not scientifically studied. The 

purpose of this article is to study the state of anxiety and anxiety among judokas before and during 

competitions, as well as to identify differences between judokas of different levels and gender, who 

competed before and during competitions. 

  Кириш. Кўпчилик психологларнинг таъкидлашича, спортчининг мусобақа олди 

психологик хавотир ва қўрқув ҳолати спортда натижаларга салбий таъсир кўрсатади [Cox, 1990; 

Martens et.al., 1990; Wiggins, 1998]. Шу сабабдан ҳам спорт психологияси соҳасида спортчининг 

мусобақа олди ва мусобақа давомидаги психологик ҳолатини оптималлаштириш муаммосини 

тадқиқ этиш ўзининг илмий аҳамияти ва долзарблигини йўқотгани йўқ. Аҳамиятли жиҳати 

шундаки, мазкур муаммонинг илмий замонавий спорт олдида янги ва энг сўнгги тадқиқотларда 

қайд этилганидек, паст даражадаги мусобақа олди хавотирланиш (competitive anxiety) ва мусобақа 

олди ваҳима ҳолати (arosal) бевосита юқори натижаларни қўлга киритишда ижобий таъсирга эга 

[Won & Oh, 2019; Silva et al., 2019; Dimyati & Ria, 2020]. 

   Замонавий спорт амалиёти ҳамда тажриба натижаларидан маълумки, турли даражадаги ва 

тоифадаги спортчиларнинг мусобақа олди ва мусобақа давомидаги ҳавотирланиш ҳолати турлича 

бўлиши аниқланган [Hanton, 2003; Mehran & Hassan, 2009]. Шунингдек, жамоавий ва яккакураш 

спорт турларида ҳам баъзи психологик ҳолатлар, хусусан, мотивация ўзига хос фарқланиши 

тадқиқотчилар томонидан таъкидланган [Moradi et.al., 2020]. Бу борада, Males and Kerr томонидан 

ўтказилган тадқиқот натижалари шуни кўрсатадики, исталган спорт турида мусобақалар 

яқинлашгани сари мусобақа олди ҳавотир ҳолати кескин юқорилаб кетади [Males & Kerr, 1996]. 

Бошқа тадқиқот ишларида қайд этилишича мусобақа олди ва мусобақа жараёнидаги 

ҳавотирланиш даражаси спортчининг жароҳат олиш эҳтимолини янада ошириши аниқланган 

[Covassin et.al., 2015]. Аҳамиятли жиҳати шундаки, энг сўнгги тадқиқотларда мусобақа 

жараёнидаги псиҳологик ҳолат, мотивация ва ҳулқ-атвор каби муҳим факторлар спортчининг 

рақобатлашиш ҳолатига маълум  даражада таъсир этади [Jachec, 2021)]. Бир қатор адабиётларни 

таҳлил қилиш шуни кўрсатдики, дзюдо бўйича мусобақа олди ва мусобақа жараёнидаги ҳавотир 

ҳолатини илмий тадқиқ этиш муаммоси бўйича етарлича илмий изланишлар мавуд эмас. Шу 

сабабдан мазкур мақола мақсади: 

      1.Дзюдочилар мусобақа олди ва мусобақа жараёнидаги ҳавотир ҳолатини тадқиқ этиш. 

       2.Турли даражадаги ва жисндаги дзюдочилар мусобақа олди ва мусобақа жараёнидаги 

ҳавотир ҳолати ўртасидаги фарқни аниқлашдан иборат. 

Тадқиқот усуллари. Мазкур тадқиқот ишида жами 150та дзюдочи иштирок этди. 

Иштирокчиларнинг жинс бўйича нисбати, эркаклар 87, аёллар 63 нафар. Тадқиқот иштирокчилари 

бўйича маълумотлар ва иштирокчиларни текшириш Ўзбекистон ҳудудида ўтказилган 4 та йирик 

мусобақада амалга оширилди. Мусобақа олди ва мусобақа жараёнида дзюдочилар психологик 

ҳолатини аниқлаш мақсадида CSAI-2 тести ташкил этилди. 

Натижалар ва уларнинг муҳокамаси. Мусобақа олди ва мусобақа жараёнидаги ҳавотир 

ҳолати аёл дзюдочиларга қараганда эркакларда нисбатан паст даражада бўлади (1-жадвал)га 

қаранг. Хусусан, мусобақа олди ҳавотирланиш ҳолати эркакларда ўртача 45.5783 ҳамда аёл 

дзюдочиларда  46.6532ни ташкил этди. Бошқача тавсифлаганда мусобақа олди ҳавотир ва 

ташвишланиш даражаси аёллар дзюдочиларда эркакларга нисбатан юқори даражада бўлиши 

кузатилди ва натижалар ўртасида статистик фарқ қайд этилди (t-test-6.506, p<0.05). Мусобақа 

жараёнидаги ташвишланиш ва ҳавотирланиш даражаси ҳам эркакларда аёл дзюдочиларга 

нисбатан сезиларли даражада пастлиги аниқланди. Жумладан, мусобақа жараёнидаги 

ташвишланиш ва ҳавотир ҳолати эркакларда 42.6268, аёл дзюдочиларда эса 45.4821га тенг бўлди. 

Ўзаро таққосланадиган бўлса, мусобақа жараёнида ҳам эркаклар аёллар дзюдочиларга нисбатан 

паст даражадаги ҳавотирланиш даражаси билан фарқланди (t-test-5.5839, p<0.05). 

Дзюдочилар мусобақа олди ташвиш ҳолатининг турли жинслар бўйича фарқи  

                                                                                                                         1-жадвал. 

Мусоба

қа олди 

5

* 

Эрка

5783 

 *Изоҳ: p<0.05 

 

 Халқаро ва Республика даражадаги дзюдочилар мусобақа олди ва мусобақа жараёнидаги 

ҳавотир ҳолати ва ташвишланиш даражаси (2-жадвал) га қаранг. Олинган натижалар шуни 

тасдиқладики, халқаро даражадаги дзюдочиларда мусобақа олди ва мусобақа жараёнидаги 

ҳавотирланиш ҳолати ва ташвишланиш даражаси Республика тоифадаги дзюдочиларга нисбатан 

паст даражада бўлар экан. Ҳусусан, халқаро даражадаги дзюдочиларда мусобақа олди ташвиш 

ҳолати 39.3590ни ташкил этган бўлса, Республика тоифадаги дзюдочиларда 44.0218дан иборат 

бўлган. Натижалар орасида статистик фарқ қайд этилган (F=14.110, p<0.05). Шунингдек, мусобақа 

жараёнидаги ҳавотирланиш ва ташвиш даражаси ҳам Республика тоифадаги спортчиларда юқори 

эканлиги тадқиқот жараёнида тасдиқланди. Мос равишда халқаро тоифадаги дзюдочиларнинг 

(38.6400) мусобақа жараёнидаги ҳавотир даражаси ва ташвиш ҳолати Республика тоифадаги 

(43.8439) дзюдочиларга нисбатан паст эканлиги тадқиқот натижалари асосида аниқланди. 

Натижалар ўртасида статистик фарқ аниқланди (F=7.899, p<0.05). 

Дзюдочилар мусобақа олоди ташвиш ҳолатининг спорт даражалари бўйича ўзаро 

фарқи 

2-жадвал. 

Дзюдочил

ар даражаси 

Ўр

ча 

Халқаро 39.

3590 

110 

0.001
* 

38.64

00 

7.899 0.001
* 

Республик

а 

44.

0218 

43.84

39 
*Изоҳ: p<0.05 

 

     Тадқиқот жараёнида олинган натижалар шуни тасдиқладики, аёл дзюдочиларда мусобақа 

олди ва мусобақа жараёнидаги ташвишланиш ва ҳавотир ҳолати эркак иштирокчиларга нисбатан 

юқори бўлади. Бизнинг кузатишларимиз ва тажриба натижалари бир қатор олимлар ва 

тадқиқотчиларнинг тадқиқот натижаларини тўлақонли тасдиқлади. Тадқиқотчиларнинг илмий 

изланишлари шуни кўрсатганки, спорт туридан ва спортчининг малакасидан фарқли равишда аёл 

спортчиларда ташвиш ҳолати ва мусобақа олди ҳавотирланиш эркакларга нисбатан юқори 

даражада бўлади [Scanlan & Passer, 1979; Kessler et.al., 1994; Cartoni et.al., 2005]. Аҳамиятли 

жиҳати шундаки, олимлар томонидан олиб борилган сўнгги тадқиқот натижалари аёл ва эркак 

спорчиларда мусобақа олди ташвишланиш ва ҳавотир даражаси ўртасида ўзаро фарқлар мавжуд 

эмаслигини кўрсатган [Aksoy et.al., 2016]. Correia & Rosadoнинг қайд этишича мусобақа олди 

ҳавотир даражаси ва ташвишланиш бевосита спорт тури билан боғлиқ булиб, яккакураш спорт 

турларида мусобақа олди ташвишланиш даражаси жамоавий спорт турлари билан солиштирганда 

юқори бўлади [Correia & Rosado, 2019]. 

     Аҳамиялиси шундаки, бир қатор олимлар, мусобақа олди ва мусобақа жараёнидаги 

ташвишланиш ҳамда хавотир даражаси бевосита биологик факторлар билан боғлиқ эканлигини 

қайд этишади. Тадқиқот натижалари одатда аёлларда мусобақа олди ташвишланиш ва 

ҳавотирланиш даражаси эркакларга нисбатан юқори бўлишини тасдиқлаган [Montgomery & Moris, 

1994; Lewinsohn et.al., 1998]. Шунингдек, бошқа тадқиқотчилар мусобақа олди ҳавотир ва ташвиш 

ҳолатини бевосита ижтимоий факторлар билан боғлиқ эканлигини таъкидлайдилар [Jones & Cale, 

1989]. Бизнинг фикримизча эса, мазкур масала кўп омилли бўлиб, чуқур илмий изланишлар ва 

тадқиқотлар олиб бориш зарурати мавжуд. Бизнинг тадқиқот натижалари шуни тасдиқладики, 

халқаро даражадаги спорчиларда мусобақа олди ва мусобақа жараёнидаги ташвишланиш ва 

ҳавотир даражаси паст, аксинча, республика тоифадаги дзюдочиларда ҳавотирланиш ва ташвиш 

ҳолати юқори экан. Тадқиқот жараёнида олинган мазкур натижалар кўпчилик олимларнинг 

тадқиқот ишлари натижалари билан тўла қўллаб-қувватланади [Martens et.al., 1990; Cox, 2007; Lu 

et.al., 2010; Dhanda, 2019; Frame & Reichin, 2019]. Бошқача сўз билан айтганда, маҳорат 

даражасининг юқори эканлиги нафақат техник-тактик ёки жисмоний тайёргарлик билан 

характерланади, балки, мусобақа олди руҳий барқарорлик билан ҳам боғлиқ. Bompa et.al., (2019) 

қайд этиб ўтганидек, спортчини тайёрлашда интеграл тайёргарлик муҳим аҳамиятга эга бўлиб, у 

мусобақа жараёнида ғалабани қўлга киритишнинг асосий фактори ҳисобланади. Шунингдек, 

спортчини мусобақаларга тайёрлашда интеграл тайёргарликка аҳамият қаратиш керак [Bompa et., 

al, 2019]. 

    Хулоса. Мазкур тадқиқот ишида маълум камчиликлар ҳам мавжуд. Хусусан, 

дзюдочиларнинг мусобақадан кейинги психологик ҳолати тадқиқот жараёнида ўрганилмади. 

Шунингдек, дзюдочилар мусобақа олди ва мусобақа жараёнидаги психологик ҳолат ва унинг 

гормонал факторлар билан алоқадорлиги масаласи тадқиқ этилмади. 

     Ушбу тадқиқот натижалари шуни тасдиқладики, республика даражадаги дзюдочиларда 

мусобақа олди хавотир ҳолати ва ташвишланиш халқаро классдаги дзюдочиларга нисбатан юқори 

бўлар экан. Бу ўз навбатида Республика тоифадаги дзюдочиларнинг мусобақа олди психологик 

тайёргарлигини оптималлаштириш заруратини кўрсатади. Мусобақа олди хавотирланиш ва 

ташвишланиш республика тоифадаги дзюдочилар учун асосий тўсиқ бўлиши мумкин. Шунингдек, 

тадқиқот жараёнида яна шу нарса аниқландики, аёл дзюдочиларда ҳам мусобақа олди ва мусобақа 

давомидаги ҳавотир ҳолати юқори экан. Мазкур натижалар бевосита аёллар билан алоҳида 

ёндашув асосида машғулотларни ташкил этиш, хусусан, психологик тайёргарликни амалга 

ошириш заруратини кўрсатади. 

Тадқиқотнинг келгуси истиқболлари. Дзюдо бўйича бугунгача чуқур илмий изланишлар 

ва тадқиқотлар олиб борилмаган. Келгусида дзюдочилар психологик тайёргарлиги ва техник-

тактик маҳорат даражасининг ўзаро алоқадорлигини, шунингдек, мусобақа олди психологик 

ҳолатида гормонал ўзгаришлар муаммосини ўрганиш мақсадга мувофиқ. 

